
					এই পাতাটির মুদ্রণ সংশোধন করা প্রয়োজন। 
বাঙ্গালার কলঙ্ক Voyd
হইয়াছে যে, সে কথার কোন মূল নাই ; বালক-মনোরঞ্জনের যোগ্য উপন্যাস মাত্র। সুতরাং আমরা আর সে কথার কিছু প্ৰতিবাদ করিলাম না।
বাঙ্গালীর চিরদুর্বলতা এবং চিরভীরুতার আমরা কোন ঐতিহাসিক প্রমাণ পাই নাই। কিন্তু বাঙ্গালী যে পূর্বকালে তেজস্বী, বিজয়ী ছিল, তাহার অনেক প্রমাণ পাই। অধিক নয়, আমরা এক শত বৎসর পূর্বের বাঙ্গালী পহলিয়ানের, বাঙ্গালী লাঠি শড়কিওয়ালার যে সকল বলবীৰ্য্যের কথা বিশ্বস্তসূত্ৰে শুনিয়াছি, তাহ শুনিয়া মনে সন্দেহ হয় যে, সে কি এই বাঙ্গালী জাতি ? কিন্তু সে সকল অনৈতিহাসিক কথা, তাহা BDD DDD DDD SS DBDBD DD BDB gBDBBBDB KBD DDBBS
পণ্ডিতবর ডাক্তার রাজেন্দ্রলাল মিত্ৰ পালবংশীয় এবং সেনবংশীয় রাজাদিগের সম্বন্ধে যে সকল ঐতিহাসিক তত্ত্ব আবিষ্কৃত করিয়াছেন, আমাদের মতে তাহা অখণ্ডনীয়। কোন ইউরোপীয় বা এতদ্দেশীয় পণ্ডিত এ বিষয়ে এতটা মনোযোগী হন নাই। কেহই তাহার মতের সংপ্ৰতিবাদ করিতে পারেন নাই। আমরা জানি যে, তঁাহার মত সকলের গ্ৰাহ হয় নাই ; কিন্তু যাহারা তাহার প্রতিবাদী, তাহারা এমন কোন কারণ নির্দিষ্ট করিতে পারেন নাই, যাহাতে সত্যানুসন্ধিৎসু ব্যক্তি ডাক্তার রাজেন্দ্রলাল মিত্রের মত অগ্ৰাহা করিতে সম্মত হইতে পারেন। গথ কর্তৃক রোম ধ্বংস হইয়াছিল, বজাজেং ও দ্বিতীয় মহম্মদ গ্ৰীক সাম্রাজ্য বিজিত করিয়াছিল, এ সকল কথা যেমন নিশ্চিত ঐতিহাসিক, বাবু রাজেন্দ্রলাল মিত্রকর্তৃক আবিষ্কৃত সেন-পাল-সম্বাদ আমরা তেমনি নিশ্চিত ঐতিহাসিক মনে করি। সে কথাগুলি এই--
ঐতিহাসিকদিগের বিশ্বাস যে, আগে পালবংশীয়ের বাঙ্গালার রাজা ছিলেন। তার পর সেনবংশীয়েরা বাঙ্গালার রাজা হন। ঠিক তাহা নহে। এককালে এক সময়েই পাল এবং সেনবংশীয়ের রাজত্ব করিতেন, কিন্তু ভিন্ন ভিন্ন প্রদেশে। তার পর সেনবংশীয়েরা পালবংশীয়দিগের রাজ্যে আসিয়া ভঁাহাদিগকে রাজ্যচু্যত করিলেন, উভয় রাজ্যের একেশ্বর হইলেন। সেনবংশীয়েরা পূৰ্ব্ববাঙ্গালায় সুবর্ণগ্রামে রাজা ছিলেন। আর পালবংশীয়েরা মুদগগিরিতে অর্থাৎ আধুনিক মুঙ্গেরে রাজা ছিলেন। এখনকার বাঙ্গালীরা গবর্ণশন্টৈর সিপাহি পল্টনে প্ৰবেশ করিতে পায় না, কিন্তু বেহারীদিগের পক্ষে অবারিত ৰাশি, এবং বেহারীরা এখনকার উৎকৃষ্ট সিপাহি মধ্যে গণ্য। অথচ আমরা রাজেন্দ্ৰবাবুর আবিষ্কৃত ঐতিহাসিক তত্ত্বে দেখিতে পাইতেছি, পূর্বাঞ্চলবাসী বাঙ্গালীরা বেহার জয় "ািরয়াছিল।, সেনবংশীয়েরা বাঙ্গালী রাজা হইয়াও বেহারের অধিকাংশের রাজা ছিলেন,

		 এই পাতা শেষ সম্পাদিত হয়েছে ১০:৫১টার সময়, ১৯ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

